
ΑΚΟΛΟΥΘΙΑ 

ΤΟΥ ΑΓΙΟΥ ΕΝΔΟΞΟΥ ΚΑΙ ΠΑ-

ΝΕΥΦΗΜΟΥ ΑΠΟΣΤΟΛΟΥ 

Ι Ο Υ Δ Α 

ΤΟΥ ΠΡΟΣΩΝΥΜΟΥΜΕΝΟΥ  

ΘΑΔΔΑΙΟΥ Η ΛΕΒΒΑΙΟΥ 

 Ἡ μνήμη αὐτοῦ  

τελεῖται τῇ ΙΘ΄ Ἰουνίου. 

Ποίημα 

Δρος Χαραλάμπους Μ. Μπούσια. 

 ΕΝ Τῼ ΕΣΠΕΡΙΝῼ 

ΙΕΡΕΥΣ: Εὐλογητὸς ὁ Θεὸς 
ἡμῶν, πάντοτε, νῦν, καὶ ἀεί, καὶ εἰς 
τοὺς αἰῶνας τῶν αἰώνων. 

ΑΝΑΓΝΩΣΤΗΣ: Ἀμήν. 

Δεῦτε, προσκυνήσωμεν καὶ 
προσπέσωμεν τῷ βασιλεῖ ἡμῶν 
Θεῷ. 

Δεῦτε, προσκυνήσωμεν καὶ 
προσπέσωμεν Χριστῷ, τῷ βασιλεῖ 
ἡμῶν Θεῷ. 

Δεῦτε, προσκυνήσωμεν καὶ 
προσπέσωμεν αὐτῷ Χριστῷ, τῷ 

βασιλεῖ καὶ Θεῷ ἡμῶν.  
Ψαλμὸς ργ΄ (103). 

Εὐλόγει ἡ ψυχή μου, τὸν Κύριον, 
Κύριε ὁ Θεός μου ἐμεγαλύνθης 
σφόδρα. 

Ἐξομολόγησιν καὶ μεγαλο-
πρέπειαν ἐνεδύσω, ἀναβαλλόμενος 
φῶς ὡς ἱμάτιον. 

Ἐκτείνων τὸν οὐρανὸν ὡσεὶ 
δέῤῥιν, ὁ στεγάζων ἐν ὕδασιν τὰ 
ὑπερῷα αὐτοῦ. 

Ὁ τιθεὶς νέφη τὴν ἐπίβασιν 
αὐτοῦ, ὁ περιπατῶν ἐπὶ πτερύγων 

ἀνέμων. 

Ὁ ποιῶν τοὺς Ἀγγέλους αὐτοῦ 
πνεύματα, καὶ τοὺς λειτουργοὺς 
αὐτοῦ πυρὸς φλόγα. 

Ὁ θεμελιῶν τὴν γῆν ἐπὶ τὴν 
ἀσφάλειαν αὐτῆς, οὐ κλιθήσεται 
εἰς τὸν αἰῶνα τοῦ αἰῶνος. 

Ἄβυσσος ὡς ἱμάτιον τὸ περι-
βόλαιον αὐτοῦ, ἐπὶ τῶν ὀρέων 

στήσονται ὕδατα. 

Ἀπὸ ἐπιτιμήσεώς σου φεύξο-
νται, ἀπὸ φωνῆς βροντῆς σου δει-
λιάσουσιν. 

Ἀναβαίνουσιν ὄρη, καὶ κατα-
βαίνουσι πεδία εἰς τὸν τόπον, ὃν 
ἐθεμελίωσας αὐτά. 

Ὅριον ἔθου, ὃ οὐ παρελεύσο-
νται, οὐδὲ ἐπιστρέψουσι καλύψαι 
τὴν γῆν. 

Ὁ ἐξαποστέλλων πηγὰς ἐν 
φάραγξιν, ἀναμέσον τῶν ὀρέων 
διελεύσονται ὕδατα.       

Ποτιοῦσι πάντα τὰ θηρία τοῦ 
ἀγροῦ, προσδέξονται ὄναγροι εἰς 
δίψαν αὐτῶν. 

Ἐπ’ αὐτὰ τὰ πετεινὰ τοῦ οὐρα-
νοῦ κατασκηνώσει ἐκ μέσου τῶν 
πετρῶν δώσουσι φωνήν. 

Ποτίζων ὄρη ἐκ τῶν ὑπερώων 
αὐτοῦ ἀπὸ καρποῦ τῶν ἔργων σου 

χορτασθήσεται ἡ γῆ. 

Ὁ ἐξανατέλλων χόρτον τοῖς 
κτήνεσι, καὶ χλόην τῇ δουλείᾳ τῶν 
ἀνθρώπων. 

Τοῦ ἐξαγαγεῖν ἄρτον ἐκ τῆς γῆς 
καὶ οἶνος εὐφραίνει καρδίαν 
ἀνθρώπου. 

Τοῦ ἱλαρῦναι πρόσωπον ἐν 
ἐλαίῳ καὶ ἄρτος καρδίαν 
ἀνθρώπου στηρίζει. 

Χορτασθήσονται τὰ ξύλα τοῦ 
πεδίου, αἱ κέδροι τοῦ Λιβάνου, ἃς 
ἐφύτευσας. 

Ἐκεῖ στρουθία ἐννοσσεύσουσι, 
τοῦ ἐρωδιοῦ ἡ κατοικία ἡγεῖται 
αὐτῶν. 

Ὄρη τὰ ὑψηλὰ ταῖς ἐλάφοις, 
πέτρα καταφυγὴ τοῖς λαγῳοῖς. 

Ἐποίησε σελήνην εἰς καιρούς ὁ 
ἥλιος ἔγνω τὴν δύσιν αὐτοῦ. 

Ἔθου σκότος, καὶ ἐγένετο νύξ 
ἐν αὐτῇ διελεύσονται πάντα τὰ θη-
ρία τοῦ δρυμοῦ. 

Σκύμνοι ὠρυόμενοι τοῦ 
ἁρπᾶσαι, καὶ ζητῆσαι παρὰ τῷ 
Θεῷ βρῶσιν αὐτοῖς. 

Ἀνέτειλεν ὁ ἥλιος, καὶ συνήχθη-
σαν, καὶ εἰς τὰς μάνδρας αὐτῶν 
κοιτασθήσονται. 

Ἐξελεύσεται ἄνθρωπος ἐπὶ τὸ 
ἔργον αὐτοῦ, καὶ ἐπὶ τὴν ἐργασίαν 

αὐτοῦ ἕως ἑσπέρας. 

Ὡς ἐμεγαλύνθη τὰ ἔργα σου, 
Κύριε, πάντα ἐν σοφίᾳ ἐποίησας, 
ἐπληρώθη ἡ γῆ τῆς κτίσεώς σου. 

Αὕτη ἡ θάλασσα ἡ μεγάλη καὶ 
εὐρύχωρος, ἐκεῖ ἑρπετὰ ὧν οὐκ 
ἔστιν ἀριθμός, ζῷα μικρὰ μετὰ 
μεγάλων. 

Ἐκεῖ πλοῖα διαπορεύονται, 
δράκων οὗτος, ὃν ἔπλασας 
ἐμπαίζειν αὐτῇ. 

Πάντα πρὸς σὲ προσδοκῶσι, 
δοῦναι τὴν τροφὴν αὐτῶν  εἰς 
εὔκαιρον δόντος σου αὐτοῖς συλ-
λέξουσιν. 

Ἀνοίξαντός σου τὴν χεῖρα, τὰ 
σύμπαντα πλησθήσονται χρη-

στότητος ἀποστρέψαντος δέ σου 
τὸ πρόσωπον, ταραχθήσονται. 

Ἀντανελεῖς τὸ πνεῦμα αὐτῶν, 
καὶ ἐκλείψουσι, καὶ εἰς τὸν χοῦν 
αὐτῶν ἐπιστρέψουσιν. 

Ἐξαποστελεῖς τὸ πνεῦμα σου, 
καὶ κτισθήσονται, καὶ ἀνακαινιεῖς 
τὸ πρόσωπον τῆς γῆς. 

Ἤτω ἡ δόξα Κυρίου εἰς τοὺς 
αἰῶνας εὐφρανθήσεται Κύριος ἐπὶ 
τοῖς ἔργοις αὐτοῦ. 

Ὁ ἐπιβλέπων ἐπὶ τὴν γῆν, καὶ 
ποιῶν αὐτὴν τρέμειν ὁ ἁπτόμενος 
τῶν ὀρέων, καὶ καπνίζονται. 

ᾌσω τῷ Κυρίῳ ἐν τῇ ζωῇ μου, 
ψαλῶ τῷ Θεῷ μου ἕως ὑπάρχω. 

Ἠδυνθείη αὐτῷ ἡ διαλογή μου, 
ἐγὼ δὲ εὐφρανθήσομαι ἐπὶ τῷ 
Κυρίῳ. 

Ἐκλείποιεν ἁμαρτωλοὶ ἀπὸ τῆς 
γῆς, καὶ ἄνομοι, ὥστε μὴ ὑπάρχειν 
αὐτούς.  

Εὐλόγει, ἡ ψυχή μου, τὸν 
Κύριον.Καὶ πάλιν· 

Ὁ ἥλιος ἔγνω τὴν δύσιν αὐτοῦ 
ἔθου σκότος, καὶ ἐγένετο νύξ. 

Ὡς ἐμεγαλύνθη τὰ ἔργα σου, 
Κύριε πάντα ἐν σοφίᾳ ἐποίησας. 

 Δόξα... Καὶ νῦν... Ἀλληλούϊα, 
Ἀλληλούϊα, Ἀλληλούϊα. Δόξα σοι ὁ 
Θεός (ἐκ γ΄). 

Ἡ ἐλπὶς ἡμῶν, Κύριε, δόξα σοι. 

 

ΔΙΑΚΟΝΟΣ: Ἐν εἰρήνῃ τοῦ 
Κυρίου δεηθῶμεν. 

ΧΟΡΟΣ: Κύριε, ἐλέησον.  

[καὶ μετὰ ἀπὸ κάθε αἴτηση] 

Ὑπὲρ τῆς ἄνωθεν εἰρήνης, καὶ 
τῆς σωτηρίας τῶν ψυχῶν ἡμῶν, τοῦ 
Κυρίου δεηθῶμεν. 

Ὑπὲρ τῆς εἰρήνης τοῦ σύμπα-
ντος κόσμου, εὐσταθείας τῶν 

ἁγίων τοῦ Θεοῦ Ἐκκλησιῶν, καὶ 
τῆς τῶν πάντων ἑνώσεως, τοῦ 
Κυρίου δεηθῶμεν.  

Ὑπὲρ τοῦ ἁγίου οἴκου τούτου, 
καὶ τῶν μετὰ πίστεως, εὐλαβείας, 
καὶ φόβου Θεοῦ εἰσιόντων ἐν 
αὐτῷ, τοῦ Κυρίου δεηθῶμεν. 

Ὑπὲρ τῶν εὐσεβῶν καὶ ὀρθο-
δόξων χριστιανῶν, τοῦ Κυρίου δε-
ηθῶμεν. 

Ὑπὲρ τοῦ πατρός καὶ Ἀρχιεπι-
σκόπου ἡμῶν (......), τοῦ τιμίου 
πρεσβυτερίου, τῆς ἐν Χριστῷ δια-
κονίας, παντός τοῦ Κλήρου καὶ τοῦ 
Λαοῦ, τοῦ Κυρίου δεηθῶμεν.  

Ὑπὲρ τοῦ εὐσεβοῦς ἡμῶν 
Ἔθνους, πάσης Ἀρχῆς καὶ 

Ἐξουσίας ἐν αὐτῷ, τοῦ κατὰ ξηρὰν 
θάλασσαν καὶ ἀέρα φιλοχρίστου 
ἡμῶν στρατοῦ, τοῦ Κυρίου δε-
ηθῶμεν. 

Ὑπὲρ τῆς πόλεως (Μονῆς, Κώ-
μης) ταύτης, πάσης πόλεως καὶ 
χώρας καὶ τῶν πίστει Χριστοῦ 
οἰκούντων ἐν αὐταῖς, τοῦ Κυρίου 
δεηθῶμεν. 

Ὑπὲρ εὐκρασίας ἀέρων, 
εὐφορίας τῶν καρπῶν τῆς γῆς καὶ 
καιρῶν εἰρηνικῶν, τοῦ Κυρίου δε-
ηθῶμεν. 

Ὑπὲρ πλεόντων, ὁδοιπο-
ρούντων, νοσούντων, καμνόντων, 

αἰχμαλώτων καὶ τῆς σωτηρίας 
αὐτῶν, τοῦ Κυρίου δεηθῶμεν. 

Ὑπὲρ τοῦ ῥυσθῆναι ἡμᾶς ἀπὸ 
πάσης θλίψεως, ὀργῆς, κινδύνου 
καὶ ἀνάγκης, τοῦ Κυρίου δε-
ηθῶμεν. 

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ σῇ 
χάριτι. 

Τῆς Παναγίας, ἀχράντου, ὑπε-
ρευλογημένης, ἐνδόξου, Δεσποίνης 

ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 

μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν, Χριστῷ τῷ Θεῷ παρα-
θώμεθα. 

ΧΟΡΟΣ: Σοὶ, Κύριε. 

ΙΕΡΕΥΣ: Ὅτι πρέπει σοι, πᾶσα 
δόξα, τιμὴ καὶ προσκύνησις, τῷ 
Πατρὶ καὶ τῷ Υἱῷ καὶ τῷ Ἁγίῳ 

Πνεύματι, νῦν καὶ ἀεὶ καὶ εἰς τοὺς 
αἰῶνας τῶν αἰώνων. 

ΧΟΡΟΣ:  Ἀμήν. Ψαλμὸς 140 

Ἦχος Α΄ 

Κύριε ἐκέκραξα πρὸς σέ, 
εἰσάκουσόν μου, εἰσάκουσόν μου, 
Κύριε. Κύριε, ἐκέκραξα πρὸς σέ, 
εἰσάκουσόν μου πρόσχες τῇ φωνῇ 
τῆς δεήσεώς μου, ἐν τῷ κεκραγέναι 
με πρὸς σὲ εἰσάκουσόν μου, Κύριε. 

Κατευθυνθήτω ἡ προσευχή μου, 
ὡς θυμίαμα ἐνώπιόν σου, ἔπαρσις 
τῶν χειρῶν μου θυσία ἑσπερινὴ 
εἰσάκουσόν μου, Κύριε. 

Θοῦ, Κύριε, φυλακὴν τῷ 
στόματί μου, καὶ θύραν περιοχῆς 
περὶ τὰ χείλη μου. 

Μὴ ἐκκλίνῃς τὴν καρδίαν μου εἰς 
λόγους πονηρίας, τοῦ προφασίζε-
σθαι προφάσεις ἐν ἁμαρτίαις. 

Σὺν ἀνθρώποις ἐργαζομένοις 
τὴν ἀνομίαν, καὶ οὐ μὴ συνδυάσω 
μετὰ τῶν ἐκλεκτῶν αὐτῶν. 

Παιδεύσει με δίκαιος ἐν ἐλέει, 
καὶ ἐλέγξει με, ἔλαιον δὲ ἁμαρτω-
λοῦ μὴ λιπανάτω τὴν κεφαλήν μου. 

Ὅτι ἔτι καὶ ἡ προσευχή μου ἐν 
ταῖς εὐδοκίαις αὐτῶν κατεπόθη-
σαν ἐχόμενα πέτρας οἱ κριταὶ 
αὐτῶν. 

Ἀκούσονται τὰ ῥήματά μου, ὅτι 
ἡδύνθησαν ὡσεὶ πάχος γῆς ἐῤῥάγη 
ἐπὶ τῆς γῆς, διεσκορπίσθη τὰ ὀστᾶ 
αὐτῶν παρὰ τὸν ᾅδην. 

Ὅτι πρὸς σέ, Κύριε, Κύριε, οἱ 
ὀφθαλμοὶ μου ἐπὶ σοὶ ἤλπισα, μὴ 
ἀντανέλῃς τὴν ψυχήν μου. 

Φύλαξόν με ἀπὸ παγίδος ἧς 
συνεστήσαντό μοι, καὶ ἀπὸ σκαν-
δάλων τῶν ἐργαζομένων τὴν 
ἀνομίαν. 

Πεσοῦνται ἐν ἀμφιβλήστρῳ 
αὐτῶν οἱ ἁμαρτωλοί, κατὰ μόνας 
εἰμὶ ἐγώ, ἕως ἂν παρέλθω.  

Φωνῇ μου πρὸς Κύριον 
ἐκέκραξα, φωνῇ μου πρὸς Κύριον 
ἐδεήθην. 

Ἐκχεῶ ἐνώπιον αὐτοῦ τὴν 
δέησίν μου, τὴν θλῖψίν μου ἐνώπιον 
αὐτοῦ ἀπαγγελῶ. 

Ἐν τῷ ἐκλείπειν ἐξ ἐμοῦ τὸ 
πνεῦμά μου, καὶ σὺ ἔγνως τὰς 
τρίβους μου. 

Ἐν ὁδῷ ταύτῃ, ᾗ ἐπορευόμην, 
ἔκρυψαν παγίδα μοι. 

Κατενόουν εἰς τὰ δεξιά, καὶ 
ἐπέβλεπον, καὶ οὐκ ἦν ὁ 
ἐπιγινώσκων με. 

Ἀπώλετο φυγὴ ἀπ' ἐμοῦ καὶ 
οὐκ ἔστιν ὁ ἐκζητῶν τὴν ψυχήν 
μου. 

Ἐκέκραξα πρὸς σέ, Κύριε εἶπα· 
Σὺ εἶ ἡ ἐλπίς μου, μερίς μου εἶ ἐν 
γῇ ζώντων. 

Πρόσχες πρὸς τὴν δέησίν μου, 
ὅτι ἐταπεινώθην σφόδρα. 

Ῥῦσαί με ἐκ τῶν καταδιω-
κόντων με, ὅτι ἐκραταιώθησαν 
ὑπὲρ ἐμέ.  

Ἐξάγαγε ἐκ φυλακῆς τὴν ψυχήν 

μου, τοῦ ἐξομολογήσασθαι τῷ 
ὀνόματί σου.  

Ἐμὲ ὑπομενοῦσι δίκαιοι, ἕως οὐ 
ἀνταποδῷς μοι.  

Ἐκ βαθέων ἐκέκραξά σοι, 
Κύριε, Κύριε εἰσάκουσον τῆς 
φωνῆς μου.  

Γενηθήτω τὰ ὦτά σου προσέχο-
ντα εἰς τὴν φωνὴν τῆς δεήσεώς 
μου.  

Στιχηρὰ Προσόμοια 

Ἦχος α' 

Πανεύφημοι Μάρτυρες 

Στίχ.Ἐὰν ἀνομίας παρατηρή-

σῃς, Κύριε, Κύριε τὶς ὑποστήσεται; 
ὅτι παρὰ σοὶ ὁ ἱλασμὸς ἐστιν.  

Ἰούδα, Ἀπόστολε ἱερὲ καὶ πάν-
σοφε, τοῦ Ἰακώβου αὐτάδελφε, 
καὶ ὁμηγύρεως τῶν Αὐτὸν κυκλού-
ντων μαθητῶν διάκοσμε, κατεῖδες 
τοῖς ἰδίοις σου ὄμμασιν. Αὐτοῦ τὰ 

θαύματα, τὰ παθήματα τὰ ἄχρα-
ντα καὶ τὴν θείαν Αὐτοῦ ἐξανά-
στασιν. 

 Στίχ. Ἕνεκεν τοῦ ὀνόματός σου 

ὑπέμεινά σε, Κύριε, ὑπέμεινεν ἡ 
ψυχή μου εἰς τὸν λόγον σου, ἤλπι-
σεν ἡ ψυχή μου ἐπὶ τὸν Κύριον.  

Ἰούδα, ἀπήντησε σαφῶς σοῦ τῷ 
ἐρωτήματι ὁ Ζωοδότης Θεάνθρω-
πος καὶ σοῦ Διδάσκαλος· ἐὰν 
ἀγαπᾷ με τὶς καὶ θεῖον λόγον μου 
τηρήσει ὁ Πατήρ μου ὁ Ὕψιστος 
αὐτὸν ὁ εὔσπλαγχνος ἀγαπήσει 
καὶ ποιήσωμεν τὴν καρδίαν αὐτοῦ 
θεῖον σκήνωμα. 

Στίχ. Ἀπὸ φυλακῆς πρωΐας 

μέχρι νυκτός, ἀπὸ φυλακῆς 
πρωΐας, ἐλπισάτω Ἰσραὴλ ἐπὶ τὸν 
Κύριον.  

Ἰούδα, ἀπήντησε σαφῶς σοῦ τῷ 
ἐρωτήματι ὁ Ζωοδότης Θεάνθρω-
πος καὶ σοῦ Διδάσκαλος· ἐὰν 
ἀγαπᾷ με τὶς καὶ θεῖον λόγον μου 
τηρήσει ὁ Πατήρ μου ὁ Ὕψιστος 
αὐτὸν ὁ εὔσπλαγχνος ἀγαπήσει 
καὶ ποιήσωμεν τὴν καρδίαν αὐτοῦ 

θεῖον σκήνωμα. 

Στίχ. Ὅτι παρὰ τῷ Κυρίῳ τὸ 

ἔλεος καὶ πολλὴ παρ' αὐτῷ λύτρω-

σις· καὶ αὐτὸς λυτρώσεται τὸν 
Ἰσραὴλ ἐκ πασῶν τῶν ἀνομιῶν 
αὐτοῦ.  

  Ἰούδα σοφέ, ὡς φοιτητὴς τοῦ 
Ὑψίστου ἄριστος, παρὰ τοὺς πό-
δας ἐφοίτητας Αὐτοῦ καὶ ἔμαθας 
τὴν σωτηριώδη θαυμαστῶς ἀλή-
θειαν, ἣν φθέγμασιν ἐδίδαξας θεί-
οις σου κόσμου τοῖς πέρασι, Μεσο-
ποταμίᾳ, ἔνδοξε, καὶ Ἐδέσσῃ, 
Ἀπόστολε τίμιε. 

Στίχ. Αἰνεῖτε τὸν Κύριον πάντα 

τὰ ἔθνη, ἐπαινέσατε αὐτὸν πάντες 
οἱ λαοί.  

Ἰούδα, ἐν πόλει Ἀραρὰτ συλληφ-
θείς, ἀήττητε, σχοινίῳ μάρτυς τῆς 
πίστεως, δεθείς, ἀοίδιμε αἰῳρήθης 
ξύλῳ καὶ ἀπίστων βέλεσιν ἐτρώθης 
τὴν καρδίαν, ἣν Κτίσαντι, μάκαρ, 

παρέδωκας, τῷ Ἁγίῳ Διδασκάλῳ 
σου, μεθ’ Οὗ χαίρῃ ἐν πόλου σκη-
νώμασιν. 

Στίχ. Ὅτι ἐκραταιώθη τὸ ἔλεος 

αὐτοῦ ἐφ' ἡμᾶς, καὶ ἡ ἀλήθεια τοῦ 
Κυρίου μένει εἰς τὸν αἰῶνα.  

Ἰούδα φωσφόρε, σὴν λαμπρὰν 
ὄντως καὶ πανίερον πανηγυρίζομεν 

μνήμην σου πιστῶν οἱ σύλλογοι σή-
μερον καὶ ὕμνοις στέφοντες 
ἀγῶνάς σου στεῤῥοὺς πρὸς τοῦ 

Χριστοῦ ἐπικράτησιν τῆς θείας πί-
στεως ἐκτενῶς παρακαλοῦμέν σε· 

πόλου δόξης ἡμᾶς καταξίωσον. 

Δόξα... Ἦχος πλ. β΄  

Τοῦ Θεανθρώπου Ἰησοῦ μα-
θητὰ καὶ Ἀπόστολε, ὁ πιὼν ἐκ τοῦ 
ὕδατος τοῦ ζῶντος καὶ μὴ διψήσας 
εἰς τὸν αἰῶνα, Ἰούδα, τῶν Δώδεκα 
ὄλβε πολύτιμε, ἐπάκουσον τῶν 
ἡμῶν θερμῶν δεήσεων καὶ δὸς ἡμῖν 
ἐξ αὐτοῦ πιεῖν, τοῖς σὲ μακαρίζου-

σιν ὡς δοχεῖον τῆς χάριτος καὶ 
μαρτυρίου διαυγέστατον κυάθιον, 
πρὸς βίον κρείττονα καὶ ζωὴν τὴν 
αἰώνιον. 

Καὶ νῦν... 

Θεοτοκίον  Ἦχος πλ. β'  

Τὶς μὴ μακαρίσει σε, Παναγία 
Παρθένε; τὶς μὴ ἀνυμνήσει σου τὸν 
ἀλόχευτον τόκον; ὁ γὰρ ἀχρόνως 
ἐκ Πατρὸς ἐκλάμψας Υἱὸς μονο-
γενής, ὁ αὐτὸς ἐκ σοῦ τῆς Ἁγνῆς 
προῆλθεν, ἀφράστως σαρκωθείς, 

φύσει Θεὸς ὑπάρχων, καὶ φύσει 
γενόμενος ἄνθρωπος δι' ἡμᾶς, οὐκ 
εἰς δυάδα προσώπων τεμνόμενος, 
ἀλλ' ἐν δυάδι φύσεων, ἀσυγχύτως 
γνωριζόμενος. Αὐτὸν ἱκέτευε, σε-
μνὴ Παμμακάριστε, ἐλεηθῆναι τὰς 
ψυχὰς ἡμῶν. 

Εἴσοδος. 

ΔΙΑΚΟΝΟΣ: Σοφία Ὀρθοί ! 

Καί  ὁ χορός ψάλλει τὸ· 

Φῶς ἱλαρὸν ἁγίας δόξης, 
ἀθανάτου Πατρός, οὐρανίου, 
ἁγίου, μάκαρος, Ἰησοῦ Χριστέ, 
ἐλθόντες ἐπὶ τὴν ἡλίου δύσιν, 

ἰδόντες φῶς ἑσπερινόν, ὑμνοῦμεν 
Πατέρα, Υἱόν, καὶ ἅγιον Πνεῦμα 
Θεόν. Ἄξιόν σε ἐν πᾶσι καιροῖς, 

ὑμνεῖσθαι φωναῖς αἰσίαις, Υἱὲ 
Θεοῦ, ζωὴν ὁ διδούς, Διὸ ὁ κόσμος 

σὲ δοξάζει.  

Ἑσπέρας προκείμενον. 

 
Τῇ Κυριακῇ ἑσπέρας  

Ἦχος πλ. δ' 

Ἰδοὺ δὴ εὐλογεῖτε τὸν Κύριον, 
πάντες οἱ δοῦλοι Κυρίου. (Δὶς) 

Στίχ. Οἱ ἑστῶτες ἐν οἴκῳ 

Κυρίου, ἐν αὐλαῖς οἴκου Θεοῦ 
ἡμῶν.  

Ἰδοὺ δὴ εὐλογεῖτε τὸν Κύριον, 
πάντες οἱ δοῦλοι Κυρίου. 

 
Τῇ Δευτέρᾳ ἑσπέρας 

Ἦχος δ' 

Κύριος εἰσακούσεταί μου ἐν τῷ 
κεκραγέναι με πρὸς αὐτόν. (Δὶς) 

Στίχ. Ἐν τῷ ἐπικαλεῖσθαί με 

εἰσήκουσάς μου, ὁ Θεός της δικαι-
οσύνης μου.  

Κύριος εἰσακούσεταί μου ἐν τῷ 
κεκραγέναι με πρὸς αὐτόν. 

Τῇ Τρίτῃ ἑσπέρας 

Ἦχος α' 

Τὸ ἔλεός σου, Κύριε, κατα-
διώξει με πάσας τὰς ἡμέρας της 
ζωῆς μου. (Δὶς) 

Στίχ. Κύριος ποιμαίνει με καὶ 

οὐδέν με ὑστερήσει.  

Τὸ ἔλεός σου, Κύριε, κατα-
διώξει με πάσας τὰς ἡμέρας της 
ζωῆς μου. 

Τῇ Τετάρτη ἑσπέρας 

Ἦχος πλ. α' 

Ὁ Θεός, ἐν τῷ ὀνόματι σου 
σῶσόν με, καὶ ἐν τῇ δυνάμει σου 
κρινεῖς με. (Δὶς) 

Στίχ. Ὁ Θεὸς εἰσάκουσον τῆς 

προσευχῆς μου.  

Ὁ Θεός, ἐν τῷ ὀνόματι σου 
σῶσόν με, καὶ ἐν τῇ δυνάμει σου 
κρινεῖς με. 

Τῇ Πέμπτῃ ἑσπέρας 

Ἦχος πλ. β' 

Ἡ βοήθειά μου παρὰ Κυρίου, 
τοῦ ποιήσαντος τὸν οὐρανὸν καὶ 
τὴν γῆν. (Δὶς) 

Στίχ. Ἦρα τους ὀφθαλμούς μου 

εἰς τὰ ὄρη, ὅθεν ἥξει ἡ βοήθειά 
μου.  

Ἡ βοήθειά μου παρὰ Κυρίου, 
τοῦ ποιήσαντος τὸν οὐρανὸν καὶ 
τὴν γῆν. 

Τῇ Παρασκευῇ ἑσπέρας 

Ἦχος βαρὺς 

Ὁ Θεὸς ἀντιλήπτωρ μου εἶ, τὸ 
ἔλεός σου προφθάσει με. (Δὶς) 

Στίχ. Ἐξελοῦ με ἐκ τῶν ἐχθρῶν 

μου, ὁ Θεός.   

Ὁ Θεὸς ἀντιλήπτωρ μου εἶ, τὸ 
ἔλεός σου προφθάσει με. 

 

Εἶτα τὰ Ἀναγνώσματα. 

Καθολικῆς Α΄ Ἐπιστολῆς Πέ-
τρου τὸ Ἀνάγνωσμα. (Κεφ. α΄ 3 -9) 

Ἀδελφοί, εὐλογητὸς ὁ Θεὸς καὶ 
πατὴρ τοῦ Κυρίου ἡμῶν Ἰησοῦ 

Χριστοῦ,  ὁ  κατὰ  τὸ  πολὺ  αὐτοῦ  
ἔλεος  ἀναγεννήσας  ἡμᾶς  εἰς ἐλ-
πίδα ζῶσαν δι’ ἀναστάσεως Ἰησοῦ 
Χριστοῦ ἐκ νεκρῶν, εἰς κληρονο-
μίαν ἄφθαρτον  καὶ ἀμίαντον καὶ 
ἀμάραντον, τετηρημένην ἐν οὐρα-
νοῖς εὶς ὑμᾶς τοὺς ἐν δυνάμει Θεοῦ 
φρουρουμένους διὰ πίστεως εἰς 

σωτηίαν ἑτοίμην ἀποκαλυφθῆναι 
ἐν καιρῷ ἐσχάτῳ· ἐν ᾧ ἀγαλ-
λιᾶσθε, ὀλίγον ἄρτι, εἰ δέον ἐστί, 

λυπηθέντες ἐν ποικίλοις πειρα-
σμοῖς, ἵνα τὸ δοκίμιον ὑμῶν τῆς πί-

στεως πολυτιμότερον χρυσίου τοῦ 
ἀπολλυμένου διὰ πυρὸς δὲ δοκι-
μαζομένου εὑρεθῇ εἰς ἔπαινον καὶ 
τιμὴν καὶ δόξαν ἐν ἀποκαλύψει 
Ἰησοῦ Χριστοῦ, Ὃν οὐκ εἰδότες 
ἀγαπᾶτε, εἰς Ὃν ἄρτι μὴ 
ὁρῶντες, πιστεύοντες δὲ ἀγαλ-
λιᾶσθε χαρᾷ ἀνεκλαλήτῳ καὶ δε-

δοξασμένῃ, κομιζόμενοι τὸ τέλος 
τῆς πίστεως ὑμῶν, σωτηρίαν ψυ-
χῶν. 

Καθολικῆς Α΄ Ἐπιστολῆς Πέ-
τρου τὸ Ἀνάγνωσμα.  

(Κεφ. α΄ 3 -19) 

Ἀγαπητοί, ἀναζωσάμενοι τὰς 
ὀσφύας τῆς διανοίας ὑμῶν, νήφο-
ντες, τελείως ἐλπίσατε ἐπὶ τὴν φε-

ρομένην ὑμῖν χάριν ἐν ἀποκαλύψει 
Ἰησοῦ Χριστοῦ, ὡς τέκνα ὑπακοῆς 
μὴ συσχηματιζόμενοι ταῖς πρότε-
ρον ἐν τῇ ἀγνοίᾳ ὑμῶν ἐπιθυμίαις, 
ἀλλὰ κατὰ τὸν καλέσαντα ὑμᾶς 
ἅγιον καὶ αὐτοὶ ἅγιοι ἐν πάσῃ 
ἀναστροφῇ  γενήθητε,  διότι  γέ-

γραπται·  ἅγιοι  γίνεσθε,  ὅτι  ἐγὼ 
ἅγιός εἰμι. Καὶ εἰ πατέρα ἐπικα-
λεῖσθε τὸν ἀπροσωπολήπτως κρί-
νοντα κατὰ τὸ ἑκάστου ἔργον, ἐν 
φόβῳ τὸν τῆς παροικίας ὑμῶν χρό-
νον ἀναστράφητε, εἰδότες ὅτι οὐ 
φθαρτοῖς, ἀργυρίῳ ἢ χρυσίῳ, ἐλυ-
τρώθητε ἐκ τῆς ματαίας ὑμῶν 

ἀναστροφῆς πατροπαραδότου, 
ἀλλὰ τιμίῳ αἵματι ὡς ἀμνοῦ ἀμώ-
μου καὶ ἀσπίλου Χριστοῦ. 

Καθολικῆς α΄ Ἐπιστολῆς Ἰωάν-
νου τὸ Ἀνάγνωσμα. (Κεφ. δ΄ 11 -16) 

Ἀγαπητοί, εἰ οὕτως ὁ Θεὸς 

ἠγάπησεν ἡμᾶς καὶ ἡμεῖς ὀφείλο-
μεν ἀλλήλους ἀγαπᾶν. Θεὸν 

οὐδεὶς πώποτε τεθέαται· ἐὰν 
ἀγαπῶμεν ἀλλήλους, ὁ Θεὸς ἐν 
ἡμῖν μένει καὶ ἡ ἀγάπη αὐτοῦ τε-
τελειωμένη ἐστὶν ἐν ἡμῖν. Ἐν 
τούτῳ γινώσκομεν ὅτι ἐν αὐτῷ μέ-
νομεν καὶ αὐτὸς ἐν ἡμῖν, ὅτι ἐκ τοῦ 
Πνεύματος αὐτοῦ δέδωκεν ἡμῖν. 
Καὶ ἡμεῖς τεθεάμεθα  καῖ μαρτυ-

ροῦμεν ὅτι ὁ  πατὴρ  ἀπέσταλκε  
τὸν υἱὸν σωτῆρα τοῦ κόσμου. Ὃς 
ἂν ὁμολογήσῃ ὅτι Ἰησοῦς ἐστιν ὁ 
υἱὸς τοῦ Θεοῦ, ὁ Θεὸς ἐν αὐτῶ μέ-
νει καὶ αὐτὸς ἐν τῷ Θεῶ. 

 

Εἴπωμεν πάντες ἐξ ὅλης τῆς ψυ-
χῆς καὶ ἐξ ὅλης τῆς διανοίας ἡμῶν 
εἴπωμεν. 

Κύριε, ἐλέησον (ἅπαξ). 

Κύριε παντοκράτορ ὁ Θεός τῶν 
πατέρων ἡμῶν, δεόμεθά Σου, 
ἐπάκουσον καὶ ἐλέησον. 

Κύριε, ἐλέησον (ἅπαξ). 

Ἐλέησον ἡμᾶς ὁ Θεὸς κατὰ τὸ 
μέγα ἒλεός Σου, δεόμεθά Σου, 
ἐπάκουσον καὶ ἐλέησον. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τοῦ Ἀρχιεπι-
σκόπου ἡμῶν (δεῖνος).  

 Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν ἀδελφῶν 
ἡμῶν, τῶν ἱερέων, ἱερομονάχων, ἱε-
ροδιακόνων καὶ μοναχῶν, καὶ 
πάσης τῆς ἐν Χριστῷ ἡμῶν ἀδελ-
φότητος.  

Κύριε, ἐλέησον (ἐκ τρίτου). 

Ἔτι δεόμεθα ὑπὲρ ἐλέους, ζωῆς, 
εἰρήνης, ὑγείας, σωτηρίας, ἐπι-
σκέψεως, συγχωρήσεως καὶ 

ἀφέσεως τῶν ἁμαρτιῶν τῶν 
δούλων τοῦ Θεοῦ, πάντων τῶν 

εὐσεβῶν καὶ ὀρθοδόξων χρι-
στιανῶν, τῶν κατοικούντων καὶ 
παρεπιδημούντων ἐν τῇ (κώμῃ, 
πόλει) ταύτῃ, τῶν ἐνοριτῶν, ἐπι-
τρόπων, συνδρομητῶν καὶ ἀφιερω-
τῶν τοῦ ἁγίου ναοῦ τούτου. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν μα-
καρίων καὶ ἀοιδίμων κτιτόρων τῆς 
ἁγίας Ἐκκλησίας ταύτης, καὶ ὑπὲρ 
πάντων τῶν προαναπαυσαμένων 
πατέρων καὶ ἀδελφῶν ἡμῶν, τῶν 
ἐνθάδε εὐσεβῶς, κειμένων, καὶ 
ἁπανταχοῦ ὀρθοδόξων. 

Κύριε, ἐλέησον (ἐκ τρίτου). 

Ἔτι δεόμεθα ὑπὲρ τῶν καρπο-
φορούντων καὶ καλλιεργούντων ἐν 
τῷ ἁγίῳ καὶ πανσέπτῳ ναῷ τούτῳ, 
κοπιώντων, ψαλλόντων καὶ ὑπὲρ 
τοῦ περιεστῶτος λαοῦ, τοῦ ἀπεκ-
δεχομένου τὸ παρὰ Σοῦ μέγα καὶ 

πλούσιον ἔλεος.  

Κύριε, ἐλέησον (ἅπαξ).  

Ὅτι ἐλεήμων καὶ φιλάνθρωπος 
Θεὸς ὑπάρχεις, καὶ σοὶ τὴν δόξαν 
ἀναπέμπομεν, τῷ Πατρὶ καὶ τῷ 
Υἱῷ καὶ τῷ Ἁγίῳ Πνεύματι, νῦν καὶ 

ἀεὶ καὶ εἰς τοὺς αἰῶνας τῶν 
αἰώνων.  

Ὁ Προεστὼς ἢ ὁ Ἀναγνώστης:  

Ἀμήν.  

Καταξίωσον, Κύριε, ἐν τῇ 
ἑσπέρᾳ ταύτῃ, ἀναμαρτήτους φυ-
λαχθῆναι ἡμᾶς.  

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν.  

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 
Εὐλογητὸς εἶ, Κύριε, δίδαξόν με τὰ 
δικαιώματά σου.  

Εὐλογητὸς εἶ, Δέσποτα, συνέτι-
σόν με τὰ δικαιώματά σου.  

Εὐλογητὸς εἶ, Ἅγιε, φώτισόν με 
τοῖς δικαιώμασί σου.  

Κύριε, τὸ ἔλεός σου εἰς τὸν 
αἰῶνα, τὰ ἔργα τῶν χειρῶν σου μὴ 
παρίδῃς.  

Σοὶ πρέπει αἶνος, σοὶ πρέπει 
ὕμνος, σοὶ δόξα πρέπει, τῷ Πατρὶ 
καὶ τῷ Υἱῷ καὶ τῷ Ἁγίῳ Πνεύματι, 
νῦν καὶ ἀεὶ καὶ εἰς τοὺς αἰῶνας 
τῶν αἰώνων. Ἀμήν. 

Ὁ Διάκονος: Πληρώσωμεν τὴν 

ἑσπερινὴν δέησιν ἡμῶν τῷ Κυρίῳ. 

Κύριε, ἐλέησον.  

Ἀντιλαβοῦ, σῶσον, ἐλέησον καὶ 
διαφύλαξον ἡμᾶς, ὁ Θεός, τῇ Σῇ 
χάριτι. 

Κύριε, ἐλέησον.  

Τὴν ἑσπέραν πᾶσαν, τελείαν, 
ἁγίαν, εἰρηνικὴν καὶ ἀναμάρτητον, 
παρά τοῦ Κυρίου, αἰτησώμεθα. 

Παράσχου Κύριε. 

Ἄγγελον εἰρήνης, πιστὸν 
ὁδηγόν, φύλακα τῶν ψυχῶν καὶ 
τῶν σωμάτων ἡμῶν, παρά τοῦ 
Κυρίου αἰτησώμεθα. 

Παράσχου Κύριε.   

Συγγνώμην καὶ ἄφεσιν τῶν 
ἁμαρτιῶν καὶ τῶν πλημμελημάτων 
ἡμῶν, παρά τοῦ Κυρίου αἰτη-
σώμεθα. 

Παράσχου Κύριε. 

Τὰ καλὰ καὶ συμφέροντα ταῖς 
ψυχαῖς ἡμῶν καὶ εἰρήνην τῷ 

κόσμῳ, παρά τοῦ Κυρίου αἰτη-
σώμεθα. 

Παράσχου Κύριε. 

Τὸν ὑπόλοιπον χρόνον τῆς ζωῆς 
ἡμῶν ἐν εἰρήνῃ καὶ μετανοίᾳ 
ἐκτελέσαι, παρά τοῦ Κυρίου αἰτη-
σώμεθα.  

Παράσχου Κύριε. 

Xριστιανὰ τὰ τέλη τῆς ζωῆς 
ἡμῶν, πιστά, ἀνώδυνα, ἀνεπαίσχυ-
ντα, ἀπολέμητα, εἰρηνεύοντα καὶ 
καλὴν ἀπολογίαν τὴν ἐπὶ τοῦ φο-
βεροῦ καὶ φρικτοῦ βήματος παρὰ 
τοῦ Κυρίου αἰτησώμεθα. 

Παράσχου Κύριε. 

Τῆς Παναγίας, ἀχράντου, ὑπε-
ρευλογημένης, ἐνδόξου Δεσποίνης 
ἡμῶν Θεοτόκου καὶ ἀειπαρθένου 
Μαρίας, μετὰ πάντων τῶν Ἁγίων 
μνημονεύσαντες, ἑαυτοὺς καὶ 
ἀλλήλους καὶ πᾶσαν τὴν ζωὴν 
ἡμῶν Χριστῷ τῷ Θεῷ παρα-

θώμεθα. 

Σοὶ, Κύριε. Ὅτι ἀγαθὸς καὶ 
φιλάνθρωπος Θεὸς ὑπάρχεις, καὶ 
σοί τὴν δόξαν ἀναπέμπομεν, τῷ 
Πατρὶ καὶ τῷ Υἱῷ καὶ τῷ Ἁγίῳ 
Πνεύματι, νῦν καὶ ἀεὶ καὶ εἰς τοὺς 

αἰῶνας τῶν αἰώνων.  

Ὁ Χορός: Ἀμήν. 

Εἰρήνη πᾶσι.  

Καὶ τῷ πνεύματί σου. 

Τὰς κεφαλὰς ἡμῶν τῷ Κυρίῳ 
κλίνωμεν.  

Σοὶ, Κύριε. 

Εἴη τὸ κράτος τῆς βασιλείας σου 
εὐλογημένον καὶ δεδοξασμένον, 

τοῦ Πατρὸς καὶ τοῦ Υἱοῦ καὶ τοῦ 
Ἁγίου Πνεύματος, νῦν καὶ ἀεὶ καὶ 
εἰς τοὺς αἰῶνας τῶν αἰώνων.  

ΕΙΣ ΤΗΝ ΛΙΤΗΝ 

Ἰδιόμελα Ἦχος α΄. 

Τὸν σὺν τοῖς λοιποῖς Ἀποστό-
λοις ἐν τῷ ὑπερῴῳ φθεγγξάμενον 
ξένοις ῥήμασιν ἅμα τῇ ἐπιφοιτήσει 
τοῦ Παρακλήτου Πνεύματος, Ἰού-
δαν τὸν ἀεισέβαστον, τιμήσωμεν 
λέγοντες· νοητὲ ἀστὴρ τῆς εὐσε-
βείας καὶ παμφαέστατον σέλας τῆς 

τοῦ Χριστοῦ ἀληθείας, ὁ πολλοὺς 
φωτίσας ἀστραπαῖς τῶν ῥημάτων 
σου καὶ σὺν τῇ τρισηλίῳ Θεότητι 
συνευφραινόμενος, μὴ παύσῃ φω-
τίζων καὶ ἁγιάζων εὐχαῖς σου τοὺς 
σὲ μακαρίζοντας. 

Ἦχος β΄. 

Τὸν ἐν Ἐδέσσῃ καὶ Μεσοποτα-
μίᾳ καὶ Ἀραρὰτ φωτίσαντα τοὺς ἐν 
σκότει ἀγνωσίας καθεύδοντας, 

Ἰούδαν, τὸν πνευματέμφορον Ἀπό-
στολον, τιμήσωμεν ὡς δοχεῖον τοῦ 
ἱεροῦ Παρακλήτου διαυγέστατον 
ἐν κατανύξει κραυγάζοντες· πο-
ταμὲ χαρίτων ἀκένωτε, ὁ τοῖς νά-
μασι τῶν διδαχῶν σου ποτίσας τὴν 
ὑφήλιον, δρόσισον καὶ ἡμῶν τὰς 
αὐχμώσας καρδίας καὶ παῦσον τὸν 

καύσωνα τῶν δεινῶν ἡμῶν καὶ θλί-
ψεων. 

 Ἦχος γ΄. 

Ἀδελφοθέου Ἰακώβου αὐτά-
δελφε, Ἰούδα, ὁ τὴν κλῆσιν παρὰ 
τοῦ Θεανθρώπου Κυρίου δεξάμε-
νος, καὶ Αὐτοῦ μαθητὴς εὐπειθὴς 
καὶ Ἀπόστολος γενόμενος, ἁλιεύειν 
ἀνθρώπους χάριν εἴληφας· ἀθλη-
τικῷ οὖν τέλει τελέσας τὸν ἀγῶνα 

οἰκείοις αἵμασιν ἐπέχρωσας τὸν 
ἀποστολικόν σου χιτῶνα καὶ βρα-
βεῖα νίκης ἀλήκτου ἐδέξω παρὰ 

τοῦ Διδασκάλου σου, Ἰησοῦ, τοῦ 
μόνου δυναμένου σῴζειν τὰς ψυ-

χὰς ἡμῶν. 

Δόξα. Ὁ αὐτός. 

Τὸ κρῦπτον ἀποστολικὴν καρ-
δίαν τίμιον σῶμά σου, Ἰούδα, τὸ 
τεταλαιπωρημένον καὶ πεπονθὼς 
ἐκ τῆς ὁδοιπορίας πρὸς τοῦ Εὐαγ-
γελίου διάδοσιν, εἰς ἄρσιν ἐπὶ ξύ-
λου καὶ τρῶσιν ὑπὸ βέλους ἀνόμων 
παρέδωκας· λαβὼν ὅθεν τὸ βρα-
βεῖον τῆς ἄνω κλήσεως ὡς Ἀπόστο-

λος καὶ μάρτυς, στεφηφόρος 
ἀπῆλθες ἀπολαῦσαι τῆς ἀγήρω 
μακαριότητος, ἧς καὶ ἡμᾶς ἀξίω-
σαι πρεσβείαις του, τοὺς τιμῶντας 
ἐν ὕμνοις τὴν ἀεισέβαστον μνήμην 
σου. 

Καὶ νῦν. Θεοτοκίον. 

Ἐκ παντοίων κινδύνων τοὺς 
δούλους σου φύλαττε, εὐλογημένη 
Θεοτόκε, ἵνα σε δοξάζωμεν, τὴν 
ἐλπίδα τῶν ψυχῶν ἡμῶν. 

Εἰς τὸν Στίχον. Στιχηρὰ Ἀπόστιχα. 

Ἦχος πλ. α΄. Χαίροις, ἀσκητικῶν. 

Χαίροις, ὁ ζωγρηθεὶς τοῦ Χρι-
στοῦ σεπτῇ σαγήνῃ καὶ βαδίσας τὰ 
βήματα τῶν δώδεκα Ἀποστόλων, 
ὢν εἷς ὀφθεὶς ἐξ αὐτῶν, θαυμαστὲ 
Ἰούδα, πνευματέμφορε· ἀκούσας 
γὰρ, ἔνδοξε, τῶν ῥημάτων τοῦ Κτί-
σαντος τῶν ζωηφόρων καὶ ἰδὼν τὰ 

θαυμάσια, ἃ ἐτέλεσεν ὁ Θεάνθρω-
πος Κύριος, ἔλαβες Πνεῦμα ἅγιον 
καὶ πόθῳ ἀνέδραμες κηρῦξαι τῇ 
οἰκουμένῃ τὸ ἱερὸν Εὐαγγέλιον, 
χαρᾶς τὰς καρδίας τὸ πληροῦν χρι-
στεπωνύμου παντὸς πληρώματος. 

Στίχος. Εἰς πᾶσαν τὴν γῆν 

ἐξῆλθεν ὁ φθόγγος αὐτοῦ. 

Χαίροις, Εὐαγγελίου τὸ φῶς, 
ὅπερ ἀνέτειλε σαφῶς ἐν καρδίᾳ 
σου καὶ ὅλον σε, θεοφόρε, φωτο-
λαμπῆ ἀληθῶς ἔδειξεν, Ἰούδα χρι-
στομίμητε, φωστὴρ ὡς ἀνέσπερος 
πάσῃ κτίσει ἀνέτειλας καὶ τοὺς 
κειμένους ἐν σκοτίᾳ ἐφώτισας, ἐν-

θεώτατε, ἀγνωσίας, Ἀπόστολε· 
ὅθεν τὴν θείαν μνήμην σου ἡμεῖς 
καὶ φωτόλαμπρον περιχαρῶς ἐκτε-
λοῦντες ἐν κατανύξει κραυγάζο-
μεν· Χριστὸν ἐκδυσώπει καταπέμ-
ψαι σοῖς ἱκέταις ἰσχὺν καὶ δύναμιν. 

Στίχος. Οἱ οὐρανοὶ διηγοῦνται 

δόξαν Θεοῦ. 

Χαίροις, ὁ ταῖς αἱμάτων ῥοαῖς 
καταφοινίξας τῆς ψυχῆς σου ἱμά-

τιον, θειότατε χριστοκῆρυξ, Ἰούδα 
θεοειδές, τῶν ἐσκοτισμένων ἡ ἀνά-
βλεψις· αὐτήκοε ἔνδοξε διδαχῶν 
τῶν τοῦ Κτίσαντος, Θεοῦ τοῦ Λό-
γου, καὶ αὐτόπτα θειότατε τῆς 
ἐγέρσεως τῶν νεκρῶν καὶ ἰάσεως 
τῶν ἀσθενούντων, ὄλβιε, Αὐτοῦ 
θείᾳ χάριτι ξένα τελεῖν ἠξιώθης 

θαύματά σε θαυμαστώσαντος, σε-
πτοῦ Θεανθρώπου, τοῦ παρέχο-
ντος τῷ κόσμῳ τὸ μέγα ἔλεος.  

Δόξα. Ἦχος πλ. δ΄. 

Τῆς ἀληθοῦς καὶ ἀνιοτελοῦς 
ἀγάπης ἀκούσας τοῦ μηνύματος 
ὑπὸ τῆς ἐνυποστάτου ἀγάπης, τοῦ 
Θεανθρώπου Κυρίου, καὶ σοφι-
σθεὶς ὑπὸ τοῦ Παρακλήτου ἐν Σιὼν 
Πνεύματος, τοῦ σοφοὺς τοὺς ἀσό-
φους δεικνύοντος, ἐξῆλθες εἰς τοῦ 

Εὐαγγελίου διάδοσιν, Ἀπόστολε 
Ἰούδα· φωτίσας ὅθεν ἀστραπαῖς 
τῶν διδαγμάτων σου τὰ ἔθνη 

ἀπῆλθες πρὸς τὸν Φωτοδότην Δι-
δάσκαλον Σου, τὸν φωτίζοντα καὶ 

ἁγιάζοντα τὰς ψυχὰς ἡμῶν.  

Καὶ νῦν. Θεοτοκίον.  

Δέσποινα, πρόσδεξαι, τὰς 
δεήσεις τῶν δούλων σου, καὶ 

λύτρωσαι ἡμᾶς, ἀπὸ πάσης 
ἀνάγκης καὶ θλίψεως.  

ΙΕΡΕΥΣ: Νῦν ἀπολύεις τὸν 

δοῦλόν σου, Δέσποτα, κατὰ τὸ 
ῥῆμά σου, ἐν εἰρήνῃ, ὅτι εἶδον οἱ 
ὀφθαλμοί μου τὸ σωτήριόν σου, ὃ 
ἡτοίμασας κατὰ πρόσωπον 
πάντων τῶν λαῶν, φῶς εἰς 
ἀποκάλυψιν ἐθνῶν, καὶ δόξαν 
λαοῦ σου Ἰσραήλ. 

Ὁ Ἀναγνώστης: Ἅγιος ὁ Θεός, 

Ἅγιος Ἰσχυρός, Ἅγιος Ἀθάνατος, 
ἐλέησον ἡμᾶς. (ἐκ γ΄).  

Δόξα Πατρὶ... Καὶ νῦν...  

Παναγία Τριάς, ἐλέησον ἡμᾶς.  

Κύριε, ἱλάσθητι ταῖς ἁμαρτίαις 
ἡμῶν,  

Δέσποτα, συγχώρησον τὰς 
ἀνομίας ἡμῖν.  

Ἅγιε, ἐπίσκεψαι καὶ ἴασαι τὰς 
ἀσθενείας ἡμῶν, ἕνεκεν τοῦ 
ὀνόματός σου.  

Κύριε, ἐλέησον, Κύριε, ἐλέησον, 
Κύριε, ἐλέησον.  

Δόξα Πατρὶ... Καὶ νῦν...  

Πάτερ ἡμῶν ὁ ἐν τοῖς οὐρανοῖς, 
ἁγιασθήτω τὸ ὄνομά σου, ἐλθέτω ἡ 
βασιλεία σου, γενηθήτω τὸ θέλημά 
σου, ὡς ἐν οὐρανῷ, καὶ ἐπὶ τῆς γῆς. 
Τὸν ἄρτον ἡμῶν τὸν ἐπιούσιον δὸς 
ἡμῖν σήμερον, καὶ ἄφες ἡμῖν τὰ 

ὀφειλήματα ἡμῶν, ὡς καὶ ἡμεῖς 
ἀφίεμεν τοῖς ὀφειλέταις ἡμῶν, καὶ 
μὴ εἰσενέγκῃς ἡμᾶς εἰς πειρασμόν, 

ἀλλὰ ῥῦσαι ἡμᾶς ἀπὸ τοῦ πονη-
ροῦ. ὁ ἱερεὺς: Ὅτι σοῦ ἐστὶν ἡ βα-

σιλεία καὶ ἡ δύναμις καὶ ἡ δόξα 
τοῦ Πατρὸς καὶ τοῦ Υἱοῦ καὶ τοῦ 
Ἁγίου Πνεύματος, νῦν καὶ ἀεὶ καὶ 
εἰς τοὺς αἰῶνας τῶν αἰώνων.  

ΧΟΡΟΣ: Ἀμήν.  

ὁ ἱερεὺς: Ὅτι σοῦ ἐστὶν ἡ βασιλεία 

καὶ ἡ δύναμις καὶ ἡ δόξα τοῦ Πα-
τρὸς καὶ τοῦ Υἱοῦ καὶ τοῦ Ἁγίου 

Πνεύματος, νῦν καὶ ἀεὶ καὶ εἰς 
τοὺς αἰῶνας τῶν αἰώνων.  

ΧΟΡΟΣ: Ἀμήν.  

Ἀπολυτίκιον 

Ἦχος πλ. α΄. Τὸν συνάναρχον Λόγον. 

Ζωγρηθέντα σαγήνῃ τοῦ Λόγου 
Κτίσαντος, τὸν ἀδελφὸν Ἰακώβου 
ὡς ἐκλεκτὸν τοῦ χοροῦ Ἀποστόλων 
ἀνυμνήσωμεν τῶν δώδεκα, θεῖον 
Ἰούδαν, εὐσεβῶς, τὸν ζωγρήσαντα 

λαοὺς σαγήνῃ αὐτοῦ φθεγμάτων 
καὶ ἀθλητὴν τροπαιοῦχον, αὐτοῦ 
πρεσβείαις καταφεύγοντες. 

Δόξα Πατρὶ... Τὸ ὡς ἄνω 

Ἦχος πλ. α΄. 

Καὶ νῦν… Θεοτοκίον 

Χαῖρε πύλη Κυρίου ἡ ἀδιόδευ-
τος, χαῖρε τεῖχος καὶ σκέπη τῶν 
προστρεχόντων εἰς σέ, χαῖρε 
ἀχείμαστε λιμὴν καὶ Ἀπειρόγαμε, 

ἡ τεκοῦσα ἐν σαρκὶ τὸν Ποιητὴν 
σου καὶ Θεόν, πρεσβεύουσα μὴ 
ἐλλείπης, ὑπὲρ τῶν ἀνυμνούντων, 
καὶ προσκυνούντων τὸν Τόκον 
σου.  

Ἀπόλυσις 

ΙΕΡΕΥΣ: Σοφία!  

Ὁ Ἀναγνώστης: Εὐλόγησον.  

ΙΕΡΕΥΣ: Ὁ ὤν εὐλογητὸς Θεὸς 

ἡμῶν πάντοτε νῦν καὶ ἀεὶ καὶ εἰς 
τούς αἰῶνας τῶν αἰώνων. Ἀμήν. 

Ὁ Ἀναγνώστης: Στερεώσαι Κύριος 

ὁ Θεὸς τὴν ἁγίαν καὶ ἀμώμητον πί-
στιν τῶν εὐσεβῶν καὶ ὀρθοδόξων 
Χριστιανῶν, σὺν τῇ ἁγίᾳ αὐτοῦ 
Ἐκκλησίᾳ καὶ τῇ πόλει (ἢ κώμη ἢ 
νήσῳ) ταύτῃ εἰς αἰῶνας αἰώνων. 
Ἀμήν.  

 

ΙΕΡΕΥΣ: Ὑπεραγία Θεοτόκε 

σῶσον ἡμᾶς.  

Ὁ Ἀναγνώστης: Τὴν τιμιωτέραν 

τῶν Χερουβείμ, καὶ ἐνδοξοτέραν 
ἀσυγκρίτως τῶν Σεραφείμ, τὴν 
ἀδιαφθόρως Θεὸν Λόγον τε-
κοῦσαν, τὴν ὄντως Θεοτόκον, σὲ 
μεγαλύνομεν.  

ΙΕΡΕΥΣ: Δόξα σοι ὁ Θεὸς ἡμῶν, 

δόξα Σοι.  

Ὁ Ἀναγνώστης: Δόξα Πατρὶ καὶ 

Υἱῷ καὶ Ἁγίω Πνεύματι, καὶ νῦν 
καὶ ἀεὶ καὶ εἰς τοὺς αἰῶνας τῶν 
αἰώνων. Ἀμήν. Κύριε ἐλέησον, Κύ-
ριε ἐλέησον, Κύριε ἐλέησον. Κύριε 
εὐλόγησον.  

ΙΕΡΕΥΣ: Χριστὸς ὁ ἀληθινὸς 

Θεὸς ἡμῶν, ταῖς πρεσβείαις τῆς 
παναχράντου καὶ παναμώμου 
ἁγίας αὐτοῦ Μητρός· δυνάμει τοῦ 
τιμίου καὶ ζωοποιοῦ Σταυροῦ· 
προστασίαις τῶν τιμίων, ἐπουρα-
νίων δυνάμεων ἀσωμάτων· ἱκεσί-
αις τοῦ τιμίου καὶ ἐνδόξου, προφή-
του προδρόμου καὶ βαπτιστοῦ 

Ἰωάννου· τῶν ἁγίων, ἐνδόξων καὶ 
πανευφήμων ἀποστόλων, τῶν 
ἁγίων ἐνδόξων καὶ καλλινίκων 

μαρτύρων· τῶν ὁσίων καὶ θεοφό-
ρων πατέρων ἡμῶν· τοῦ ἁγίου (τοῦ 

ναοῦ)· τῶν ἁγίων καὶ δικαίων θεο-

πατόρων Ἰωακεὶμ καὶ Ἄννης· τοῦ 
ἁγίου(τῆς ἡμέρας), οὖ καὶ τὴν μνή-

μην ἐπιτελοῦμεν,  καὶ πάντων τῶν 
ἁγίων, ἐλεήσαι καὶ σώσαι ἡμᾶς, ὡς 

ἀγαθὸς καὶ φιλάνθρωπος.  

ΙΕΡΕΥΣ: Δι’ εὐχῶν τῶν ἁγίων 

πατέρων ἡμῶν, Κύριε Ἰησοῦ Χρι-
στέ, ὁ Θεὸς ἡμῶν, ἐλέησον ἡμᾶς. 

Ὁ Χορός: Ἀμήν. 

 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 

 

 

 

 

 

 

 

 


